
	PROCESI I VAKSINIMIT NDAJ COVID-19 DHE GRIPIT SEZONAL


	
	
	

	DEPARTAMENTI I EPIDEMIOLOGJISË DHE KONTROLLIT TË SËMUNDJEVE INFEKTIVE
PROGRAMI KOMBËTAR I VAKSINIMIT
	
	JAVA 40, 2025


Permbajtja:
1. VAKSINIMI NDAJ GRIPIT SEZONAL 2025-2026 (java 40, 2025)
2. VAKSINIMI NDAJ COVID-19 (Java 43, 2024-java 40, 2025)

1. VAKSINIMI NDAJ GRIPIT SEZONAL 2025-2026
Në prag të sezonit të gripit, Qeveria Shqiptare ka marrë masat e nevojshme për të siguruar furnizimin me vaksina kundër gripit sezonal, duke garantuar mbrojtjen e grupeve prioritare si personeli shëndetësor, të moshuarit, personat me sëmundje kronike, mësuesit dhe edukatorët. Fushata e vaksinimit kundër gripit sezonal është një masë parandaluese jetike për të reduktuar shtrimet në spitale, komplikacionet dhe vdekjet e shkaktuara nga viruset respiratorë. ISHP dhe njësitë shëndetësore në gjithë vendin janë të angazhuara për të garantuar një proces efikas, të sigurt dhe falas për grupet në nevojë.

Në fillim të muajit shtator 2025, në Programin e Vaksinimit, Instituti i Shëndetit Publik (ISHP) erdhen dhe u shperndane ne 36 NJVKSH 280,000 doza të vaksinës kundër gripit sezonal, perkatesisht:

· 40,000 doza në flakon një-dozësh

· 240,000 doza në flakon me 10 doza

Fushata e vaksinimit ndaj gripit sezonal për sezonin 2025–2026 nisi më 22 shtator 2025 ne te gjithe vendin
Llojet e vaksinave të përdorura

Gjatë këtij sezoni, në Shqipëri po aplikohen vaksinat 4-valente të inaktivizuara, për të gjitha grupmoshat mbi 6 muajsh. Dy format e përdorura janë:

1. GC FLU 4-valente (Multi Inj)
· Virion i copëzuar, i inaktivizuar

· Flakonë shumëdozësh 5 ml (10 doza)

· Prodhues: GC Biopharma, Koreja e Jugut

· Parakualifikuar nga OBSH

· Doza: 0,5 ml, intramuskularisht

2. GC FLU 4-valente (Single Inj)
· Virion i copëzuar, i inaktivizuar

· Flakon një-dozësh 0,5 ml

· Prodhues: GC Biopharma, Koreja e Jugut

· Parakualifikuar nga OBSH

· Doza: 0,5 ml, intramuskularisht

Organizimi i fushatës

Për një proces sa më efikas, Programi Kombëtar i Vaksinimit në ISHP organizoi më 2 shtator 2025 një takim online me epidemiologët dhe vaksinatorët në të gjithë vendin, për të koordinuar fushaten e vaksinimit. Ne perfundim te takimet udhezimet dhe materialet e fushates u shperndane me email ne NJVKSH dhe Spitalet Universitare,
Grupet prioritare

Vaksinimi është i rekomanduar për grupet në rrezik të shtuar, duke përfshirë:

· Punonjësit shëndetësorë (mjekë, infermierë, staf mbështetës)

· Personat dhe stafin e institucioneve të kujdesit afatgjatë

· Personat me sëmundje kronike (kardiovaskulare, pulmonare, diabet, astmë, sëmundje të mëlçisë ose veshkave, kancer)

· Personat obezë

· Personat me imunitet të komprometuar

· Gratë shtatzëna

· Personat mbi 60 vjeç

· Mësuesit dhe edukatorët

· Policët dhe forcat e rendit

· Fëmijët 6 muaj – 12 vjeç

Dokumentimi dhe regjistrimi

Çdo vaksinë e administruar regjistrohet në Sistemin e Informimit të Vaksinimit (SIV) në kohë reale:

· Regjistrimi kryhet menjëherë pas vaksinimit ose brenda 24 orëve.

· Vaksina e aplikuar shfaqet automatikisht në e-Albania, te rubrika “Kartela ime e Vaksinimit”.

· Kartela është e disponueshme në shqip dhe anglisht, për nevoja personale të qytetarëve.

· Nëse informacioni nuk shfaqet, qytetari duhet të kontaktojë qendrën shëndetësore ku ka marrë vaksinën.

Rezervimi i vaksinimit

Çdo qytetar ka mundësinë të rezervojë ditën dhe orën për vaksinim duke përdorur shërbimin online “Rezervim për vaksinimin” në e-Albania. Ky shërbim lejon planifikimin e vaksinimit ndaj gripit sezonal, i cili është falas për grupet prioritare.

Fushata e vaksinimit kundër gripit sezonal është një masë parandaluese jetike për të reduktuar ndikimin e viruseve respiratorë në popullatë. Pjesëmarrja e grupeve të rrezikuara është thelbësore për të ulur rastet e shtrimeve në spitale dhe komplikacionet shëndetësore të shkaktuara nga gripi.

Instituti i Shëndetit Publik dhe të gjitha njësitë shëndetësore janë të angazhuara për të garantuar një proces efikas dhe të sigurt vaksinimi për qytetarët.

Ecuria e vaksinimit

Aplikimi dhe hedhja në SIV e vaksinave kundër gripit nisi më 22 shtator 2025.
Gjatë javës së 40-të/2025 (29 shtator–5 tetor) janë administruar gjithsej 105 014 doza, që përbëjnë 37.5 % të dozave të shpërndara.
Përdorimi vaksinës ndaj Gripit në nivel qarku shprehur në hartë, java 40

Ecuria e procesit te vaksinimit sipas katër rajoneve të vendit, java 40 , 2025

DROSHKSH Tiranë: përfshin NJVKSH Bulqizë, Dibër, Mat, Durrës, Krujë, Tiranë dhe Kavajë. Në total janë aplikuar 35.8 % e dozave të marra për këtë rajon ku NJVKSH-ja me përdorimin më të lartë është NJVKSH Dibër (58.6 %). Përdorimi i vaksinës në përqindje për këtë rajon paraqitet në grafikun e mëposhtëm.
Grafiku 1: Përqindja e aplikimit sipas NJVKSH-ve, DROSHKSH Tiranë

DROSHKSH Shkodër: përfshin NJVKSH Has, Kukës, Tropojë, Lezhë, Kurbin, Mirditë, Shkodër, Pukë dhe Malësi e Madhe. Në total janë aplikuar (39 %) e dozave të marra për këtë rajon ku NJVKSH-të me përdorimin më të lartë të vaksinës janë NJVKSH Kukës (69.6%) dhe NJVKSH Mirditë (56.2 %).
Grafiku 2: Përqindja e aplikimit sipas NJVKSH-ve, DROSHKSH Shkodër

DROSHKSH Elbasan: përfshin NJVKSH Korçë, Pogradec, Devoll, Kolonjë,Berat , Kuçovë, Skrapar , Elbasan , Peqin, Gramsh dhe Librazhd . Në total janë aplikuar (41.4 %) e dozave të marra për këtë rajon ku NJVKSH-të me përdorimin më të lartë të vaksinës janë NJVKSH Gramsh (71.1 %), NJVKSH Kuçovë (61.3 %) dhe NJVKSH Skrapar (57.7%).
Grafiku 3: Përqindja e aplikimit sipas NJVKSH-ve, DROSHKSH Elbasan

DROSHKSH Vlorë: përfshin NJVKSH Fier, Lushnjë, Mallakastër, Gjirokastër, Përmet, Tepelenë, Delvinë, Sarandë dhe Vlorë. Në total janë aplikuar (35.5 %) e dozave të marra për këtë rajon ku NJVKSH-të me përdorimin më të lartë të vaksinës janë NJVKSH Vlorë (44.4 %) dhe NJVKSH Tepelenë (43.9 %).
Grafiku 4: Përqindja e aplikimit sipas NJVKSH-ve, DROSHKSH Vlorë

Aplikimi i vaksinës sipas grup-moshave

Grafiku mëposhtë paraqet numrin e vaksinave të administruara sipas grupmoshave, duke treguar shpërndarjen e vaksinimit në popullatë. Grupmosha me përdorimin më të lartë të vaksinave është 70-79 vjeç.
Grafiku 5: Numri I vaksinave te aplikuara sipas grupmoshave

Aplikimi i vaksinës tek personeli shëndetësor & grupe rrisku
Stafi mjekësor është ndër grupet më të ekspozuara ndaj gripit sezonal për shkak të kontaktit të vazhdueshëm me pacientët dhe ekspozimit të lartë ndaj infeksioneve respiratore. Në total në gjithë Shqipërinë në javën e 40-të/2025 infermierët përbëjnë grupin më të madh të vaksinuar mbeshtetur kjo ne analizen e te dhenave te raportuara. Ndersa ne grupet në risk prioritare te lidhur me profesionet me numrin me te madh te aplikimeve jane mësuesit. 

Ne lidhje me personat me sëmundje kronike grupi me prioritar qe ka dhe perdorimin me te larte jane grupi me sëmundje kardiovaskulare.
2. VAKSINIMI NDAJ COVID-19 (Java 43, 2024-java 40, 2025)
Situata epidemiologjike e COVID-19

Situata epidemiologjike e COVID-19 ka evoluar ndjeshëm gjatë pesë viteve të fundit, me shfaqjen e varianteve të reja dhe rritjen e njohurive mbi shkallën e imunitetit në popullatë, qoftë nga vaksinimi, nga infeksioni apo nga të dyja së bashku (imuniteti hibrid). Studimet tregojnë se ky imunitet nuk ofron mbrojtje afatgjatë, ndërsa grupe të caktuara të popullsisë vazhdojnë të mbeten në rrezik më të madh për format e rënda të sëmundjes, siç reflektohet nga numri i shtrimeve në spital dhe rastet e rënda të regjistruara në vendin tonë.

Shkalla e mbulimit me vaksina ndaj COVID-19 ka një ndikim të drejtpërdrejtë në reduktimin e shtrimeve në spital dhe numrit të vdekjeve, duke qenë një ndër masat kryesore parandaluese të rekomanduara nga autoritetet shëndetësore.

Vijon rëndësia e monitorimit të vazhdueshëm përmes survejancës epidemiologjike, testimeve dhe raportimit të rregullt të rasteve, si dhe vaksinimit të grupeve vulnerabël, për të ulur më tej rrezikun e shtrimeve në spital dhe komplikacioneve të rënda.

Në mbledhjen e datës 22 gusht 2024, Komiteti Shqiptar i Ekspertëve të Vaksinimit (NITAG) rekomandoi:

1. Vaksinimi ndaj COVID-19 duhet të vazhdojë.

2. Çdo vit duhet të aplikohet vaksina ndaj COVID-19 për grupet më prioritare dhe në rrezik.

3. Vaksina COVID-19 duhet të administrohet në të njëjtën kohë me vaksinën kundër gripit sezonal, kur është e mundur, për të shmangur që qytetarët të paraqiten dy herë në qendrat shëndetësore.

4. Të vaksinohen me një dozë të vaksinës monovalente, pavarësisht nga statusi i mëparshëm i vaksinimit, personat në grupet e mëposhtme:

· Punonjësit shëndetësorë dhe ata që punojnë në institucione të kujdesit afatgjatë.

· Personat që jetojnë në institucione të kujdesit afatgjatë (mbi 12 vjeç).

· Të gjithë personat mbi 60 vjeç.

· Personat mbi 12 vjeç me sëmundje bashkëshoqëruese, përfshirë:

· Sëmundje kardiovaskulare.

· Diabet.

· Sëmundje obstruktive të mushkërive.

· Sëmundje kronike të veshkave dhe mëlçisë.

· Lloje të ndryshme kanceri.

· Gjendje që shkaktojnë frenim të imunitetit.

· Obezitet.

· Gratë shtatzëna.

Vaksinat COMIRNATY™ të Disponueshme në Shqipëri:
Aktualisht në Shqipëri janë të disponueshme dy vaksina të përditësuara kundër COVID-19 nga Pfizer/BioNTech:

· COMIRNATY™ Omicron XBB.1.5
· COMIRNATY™ Monovalent [Omicron JN.1]
Të dyja vaksinat janë të bazuara në teknologjinë mRNA, janë të miratuara për përdorim ne vend vetëm tek personat 12 vjeç e lart, dhe administrohen në mënyrë intramuskulare si doza përforcuese ose pjesë e një skeme fillestare për individët që nuk janë vaksinuar më parë. Përzgjedhja bëhet sipas rekomandimit të mjekut.

Vaksina stimulon sistemin imunitar të prodhojë përgjigje mbrojtëse ndaj nënvariantit JN.1 përmes prodhimit të proteinës spike dhe eshte e miratuar nga EMA dhe MHRA për përdorim nga mosha 6 muajsh+, por aktualisht në vend administrohet vetëm për individë 12+ vjeç.

Efektet Anësore të Mundshme (të përbashkëta për të dy vaksinat)

· Dhimbje, skuqje ose ënjtje në vendin e injeksionit

· Lodhje

· Dhimbje koke

· Ethe

· Dhimbje muskujsh ose kyçesh

Efektet janë zakonisht të lehta dhe kalimtare. Efektet serioze janë të rralla, por kërkojnë ndërhyrje mjekësore të menjëhershme.

Dokumentimi i Vaksinimit

Çdo vaksinë e administruar regjistrohet në kohë reale në Sistemin e Informimit të Vaksinimit (SIV) dhe është e disponueshme për qytetarët në portalin e-Albania, te seksioni “Kartela ime e Vaksinimit”.
Kartela ofrohet në shqip dhe anglisht dhe është e vlefshme për përdorim personal apo zyrtar.

Deri në javën e 40-të të vitit 2025, në Shqipëri është përdorur vaksina COMIRNATY™ Omicron XBB.1.5, dhe janë administruar gjithsej 1,412 doza që nga fillimi i përdorimit në javën e 43-të të vitit 2024.

Grafiku paraqet numrin e vaksinave COVID-19 të aplikuara sipas javëve, për periudhën 2024–2025. Megjithëse rekomandohet aplikimi i vaksinës kundër COVID-19, vihet re një ulje e kërkesës nga qytetarët dhe, si pasojë, edhe e numrit të vaksinave të administruara. 

Grafiku paraqet shpërndarjen e vaksinave të aplikuara në secilën njësi vendore të kujdesit shëndetësor (NJVKSH) në Shqipëri. Sic shihet Tirana ka numrin më të lartë të vaksinave ndjekur nga Fieri dhe Vlora.
Stafi mjekësor përbën një nga grupet me risk të lartë për ekspozim ndaj infeksionit me COVID-19, për shkak të kontaktit të drejtpërdrejtë me pacientët dhe mjediset shëndetësore. Vaksinimi i këtij grupi është thelbësor jo vetëm për mbrojtjen e shëndetit të tyre personal, por edhe për të garantuar sigurinë e pacientëve dhe vazhdimësinë e shërbimeve shëndetësore. Megjithatë, të dhënat tregojnë se përdorimi i vaksinës në këtë kategori mbetet i ulët. 

Infermierët kanë numrin më të madh të vaksinimeve, ndjekur nga mjekët.
Grupet në rrezik për komplikacione të rënda nga COVID-19 përfshijnë të moshuarit, personat me sëmundje kronike (si diabet, hipertension, sëmundje kardiovaskulare, respiratore, renale dhe hepatike), individët me imunitet të kompromentuar, gratë shtatzëna, si dhe punonjësit shëndetësorë. Vaksinimi i këtyre grupeve është një masë thelbësore parandaluese për të reduktuar shtrimet në spitale, format e rënda të sëmundjes dhe rrezikun e vdekshmërisë. Për më tepër, mbrojtja e këtyre kategorive ka ndikim të drejtpërdrejtë në ruajtjen e kapaciteteve të sistemit shëndetësor dhe në sigurimin e funksionimit normal të shërbimeve të tjera mjekësore. Rekomandimet ndërkombëtare dhe ato kombëtare theksojnë rëndësinë e vaksinimit periodik për këto grupe, duke pasur parasysh se imuniteti i fituar nga vaksina apo infeksioni i mëparshëm zbehet me kalimin e kohës.

Vaksinimi ndaj COVID-19 sipas grupmoshave

Vaksinimi kundër COVID-19 mbetet një ndër masat kryesore për parandalimin e formave të rënda të sëmundjes dhe uljen e numrit të shtrimeve në spitale. Efektiviteti dhe rëndësia e vaksinimit ndryshon sipas grupmoshave, duke reflektuar nivelin e rrezikut që secila kategori paraqet. Grupmosha 25–39 vjeç ka numrin më të lartë të vaksinimeve. Pas saj renditen grupmoshat 50–59 vjeç (284 raste) dhe 60–69 vjeç. Grupmoshat më të reja (12–17 vjeç) dhe më të moshuarit mbi 80 vjeç kanë numrat më të ulët të vaksinimit.

